
	సీ.	
లలితాకలంకకలాకలాపంబున, నేరాజు రేరాజు నేవగించి

భూభారభరణలీలాభిముఖ్యంబున, నేమేటి తామేటి నెగ్గులాడుఁ

జతురభాషామనీషావిశేషావాస్తి, నేభోగి యాభోగి నీసడించు

శరణాగతగణాతిభరణాధికగుణాప్తి, నేశౌరి యాశౌరి నేపు సూపు



	 







	తే.	
నతఁడు రిపురాడఖర్వగర్వాంధకార, గంధనిర్గంధనాంభోజబంధుబంధు

బంధురావార్యశౌర్యధురంధరుండు, సరసగుణహారుఁ డోబయనరసవిభుఁడు.

	వ.	
వెండియు బ్రచండభుజాదండతాండవమండలాగ్రఖండితారాతిమండలుండును

నఖండనవఖండపృథ్వీమండలధురాధరణపరాభూతఖండపరశుకుండలుండును

నజాండకరండపిచండిలయశఃపూరకర్పూరహారుండును సరస్వతీమనోభండార

చౌర్యకారుండును సమరసమయసముజ్జృంభితజంభారిదోస్స్తంభసముత్తరభీత

దంభోళిధారావిదారితమహాభీలశైలాళివిసాలరవకోలాహలలీలాహళహళికా

సమారంభసుభగంభావుగంభీరవిజయభేరీభయంకరభాంకారసంకలసముట్టంకిత

దిగ్విటకుండును నక్షుద్రతరసురక్షోభకరమదోన్మత్తరక్షోన్నతరక్షోవరక్షోవి

క్షోదవిచక్షణాక్షీణనృహర్యక్షరూక్షవీక్షణీభవదాశుశుక్షణిక్షణసముత్క్షిప్తకీలా

కరాళావిచ్ఛిన్నాచ్ఛచ్ఛాయాచ్ఛటాపటిమఘటనచటులప్రతాపవైభవుండును

నుభయగండగండభేరుండాదిబిరుదామందసందీపితప్రాభవుండును నసాధారణ

మేధావిదారితవేధోమేధోపబోధనిర్నిరోధమధురమధురసావధీరణసమగ్ర

వాగ్గ్రధనధనసుధీజనగృహద్వారనిర్నిద్రభద్రవారణఘటావికటకటకటా

హతటపతదనూనదానాంభోఝరీపరిమళపరిలబ్ధిలుబ్ధలబ్ధామోదమధురభృంగీ

తరంగితభంగీప్రసంగతప్రసంగాంగీకృతనిరంతరదిగంతరవిశ్రాంతవిశ్రా

ణనజయానకుండును గుశికసుతకులజలధిజైవాతృకుండును నానావిధఖానాధిక

సేనాంబువిధానానుపమానాహవమానామితామోఘవైఖరీపరీతబరీదసపాద

సప్తాంగహరుండును భోజరాజవంశసంభవుండును లక్కాంబాగర్భపావనుండును

జరమభాగవతసంభావనుండును నోబభూపాలపుత్త్రవరుండును గడిదుర్గస్థాపనా

చార్యుండును సత్యభాషాహరిశ్చంద్రుండును నగునృసింహక్షితీంత్రుం డొక్క

నాఁడు రుచిరరుచిశుచితావిశేషదూషితోషర్బుధులు బుధులు సరస్వతీప్రవాహ

సంతతవిహరమాణమహాకవులు కవు లజిహ్మజిహ్వారంగనృత్యదుత్తుంగగైర్వాణ

వాణీప్రాకృతశౌరసేన్యపభ్రంశపైశాచికామాగధులు మాగధులు నటనజితమహా

నటులు వరయౌవనసౌందర్యవసతులు సతులు నయవినయసౌజన్యులు రాజన్యు

లవధీరితసురరాజమంత్రులు మంత్రులు ప్రబలబలోద్భటులు భటులు పురోహి

		 ఈ పేజీలో చివరి మార్పు 2 జనవరి 2022న 21:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

